
Hůrková),  rakontado  pri  Přemysl
Pitter, legita estis salutletero de Miro-
slav Vejlupek, redaktoro de reta revuo
Chůdové kořeny. Ĉeestis ankaŭ pen-
tristo Václav Švejcar.
 Por partoprenantoj estis senpage mal-
fermita loka muzeo de Prácheň, poste
oni  povis  viziti  Heyduk-muzeon  kaj
Křižík-elektrejon aŭ partopreni semi-
narion pri Vikipedio. 
 Vesperan kulturan programon, deno-
ve en Sladovna, malfermis juna paro
(11-jara  Hana  kaj  12-jara  Filip)  per
temperamentaj  latin-amerikaj  dancoj,
poste  sekvis  humuro  (Jan  Řepa)  kaj
kantado  (Miroslav  Smyčka,  Pavla
Dvořáková,  Vladimír  Türk).  La
programon  finis  tosto  omaĝe  al  la
klubo. 
Dimanĉe  antaŭtagmeze  daŭris  anko-
raŭ kurso pri Vikipedio.

Esperantista klubo Písek
planas:
- daŭrigi  vikipediajn artikolojn pri la
regiono
- en Sladovna  aranĝi  ekspozicion  de
infanlibroj en 43 lingvoj inkluzive de
afrikaj
- aŭtune proponi al la publiko kurson
de  Esperanto  kaj  prelegojn  pri
Esperanto
-  elektronikigi  muzikajn  tekstojn  en
Esperanto
- prepari la 4-an Sablan Printempon

MALFERMA TAGO
EN JUBILEA ETOSO

La  28-a  Malferma  Tago  de  la  Centra
Oficejo de UEA la 26-an de aprilo estis
markita  de  la  100-a  datreveno  de  la
fondo  de  Universala  Esperanto-Asocio.
Entute  125  vizitantoj  el  19  landoj
plenigis  la  UEA-domon.  Inter  ili  estis
ankaŭ  ĉiuj  estraranoj  de  UEA, kiuj  tuj
post  la  Malferma  Tago  havis  3-tagan
kunsidon.

Oni  aŭdis  du  prelegantojn.  La
prezidanto  de  UEA,  prof.  Probal  Daŝ-
gupta titolis sian prelegon "Historio por
malfermi  la  estontecon",  omaĝe  al  la
simbola  signifo  por  nia  kulturo  de  la
samtitola  ĉina-japana-korea  komuna
verko  pri  la  konflikta  historio  de  la
regiono.  Li  alvokis  al  la  lanĉo  de
Esperanta Pedagogio por la 2-a jarcento
de  UEA,  taŭge  utiligante  la  bonŝance
hibridan  karakteron  de  Esperanto  en  la
nuna historia momento de la homa socio.
D-ro  Ziko  van  Dijk  faris  du-partan
prelegon  pri  "UEA  tra  la  tempoj"
ordigante  sian  riĉan  materialon  per
sinsekvo de ĉapitroj kaj demandoj pri la
klopodoj  konstrui  mondskalan  tegmen-
ton por la Esperanto-movado. Li emfazis
la  konstantan  zorgadon  pri  la  "plus-
valoro"  de  UEA,  nome  la  internaciaj
kongresoj  kaj  reprezentado  de  la  espe-
rantistaro  antaŭ  internaciaj  instancoj,
portado de Esperanto en landojn kie ĝi
ne ĉeestas, ktp.

Plene  konkeris  la  publikon  Nanne
Kalma  kaj  Ankie  van  der  Meer  el  la
kantogrupo  Kajto,  kiuj  donis  du
unuhorajn koncertojn. 

La  sekva  Malferma  Tago  okazos
sabaton, la 29-an de novembro.

